ԱՄՓՈՓԱԹԵՐԹ
«Դրոշմավորման ծածկագրերի տրամադրման գները հաստատելու մասին» ՀՀ կառավարության որոշման նախագծի վերաբերյալ

	1. ՀՀ փոխվարչապետ Մհեր Գրիգորյանի գրասենյակ
	01.12.2025թ.

	
	N /02.31/38710-2025

	Ներկայացված նախագծի վերաբերյալ դիտողություններ և առաջարկներ առկա չեն։
	Ընդունվել է ի գիտություն

	2. ՀՀ ֆինանսների նախարարություն
	02.12.2025թ.

	
	N 01/2-3/27205-2025

	Ս.թ. նոյեմբերի 26-ի Ձեր թիվ 01/3-4/71171-2025 գրությամբ ներկայացված՝ «Դրոշմավորման ծածկագրերի տրամադրման գները հաստատելու մասին» ՀՀ կառավարության որոշման նախագծի վերաբերյալ հայտնում ենք, որ սկզբունքային դիտարկումներ չունենք:
Միևնույն ժամանակ, հայտնում ենք, որ նախագծի վերաբերյալ բովանդակային դիրքորոշում կարող ենք հայտնել դրոշմավորման ծածկագրերի տրամադրման գների որոշման հիմքում դրվող հաշվարկների և վերլուծությունների ներկայացման պարագայում:
	Ընդունվել է ի գիտություն
Որոշման նախագծի հիմքում ընկած հաշվարկները և վերլուծությունները քննարկվել են աշխատանքային կարգով։

	3. ՀՀ մրցակցության և սպառողների շահերի պաշտպանության հանձնաժողով
	02.12.2025թ.

	
	N ԳԳ/1398-2025

	«Դրոշմավորման ծածկագրերի տրամադրման գները հաստատելու մասին» Կառավարության որոշման նախագծի ընդունման հիմնավորմամբ, ի թիվս այլնի, նշվել է դրոշմավորման ծածկագրերի որոշակի քանակի նկատմամբ գինը հաստատել 0.01 դրամ (առանց ԱԱՀ), ինչպես նաև ներկայացվել է նշված քանակի հաշվարկման կարգը (այսուհետ նաև՝ Կարգ)։ Համաձայն Կարգի՝ 0,01 դրամով իրացվող դրոշմավորման ծածկագրերի քանակը որոշվում է հետևյալ բանաձևով՝ 
քանակ=(մինչև 01.01.2026 ստացած դրոշմավորման ծածկագրերի քանակ×(3.5դրամ-2.5դրամ))/(2.5 դրամ)։ 
Միաժամանակ, 2024 թվականի դեկտեմբերի 4-ին ընդունվել է «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՕ-491-Ն օրենքը (այսուհետ նաև՝ Օրենք), որի 4-րդ հոդվածով Կառավարությանը լիազորվել է հաստատելու դրոշմավորման ծածկագրերի տրամադրման գները։
Ստացվում է, որ մինչ Օրենքի ընդունումը դրոշմավորման ծածկագրերի տրամադրման գինը սահմանելու օրենսդրական պահանջ չի եղել։
«Դրոշմավորման ծածկագրերի տրամադրման գները հաստատելու մասին» Կառավարության որոշման նախագծի 3-րդ կետում առկա «մինչև 2026 թվականի հունվարի 1-ը ներկայացված՝ դրոշմավորման ծածկագրեր ստանալու հայտերի հիման վրա տրամադրված դրոշմավորման ծածկագրերի քանակի» ձևակերպումը ինքնին ենթադրում է դիտարկվող դրոշմավորման համակարգի գոյության ամբողջ ընթացքում տրամադրված դրոշմավորման ծածկագրերի քանակի ներառումը, այնինչ, հաշվի առնելով այն, որ Օրենքը ուժի մեջ է մտել 2025 թվականի հունվարի 1-ից՝ վերջինս վերաբերում է միայն 2025 թվականի ընթացքում ստացած դրոշմավորման ծածկագրերի քանակին, իսկ 2025 թվականից առաջ տրամադրված դրոշմավորման ծածկագրերի քանակի ներառումը խնդրահարույց է։
	Ընդունվել է ի գիտություն
Հարկ է նկատի ունենալ, որ նշված կարգավորումները սահմանվել են հաշվի առնելով իրականացված հաշվարկները և վերլուծությունները, որոնք քննարկվել են աշխատանքային կարգով։ 

	Միաժամանակ, հաշվի առնելով, որ տվյալ դեպքում Կարգով սահմանված բանաձևի համարիչը ինքնին արտահայտում է պետության կողմից սահմանված և 2025 թվականին ընկերության կողմից փաստացի կիրառված սակագների տարբերության հաշվին վերջինիս կողմից գեներացված հավելյալ հասույթը՝  բանաձևի համարիչը հարկ է համալրել «- կապիտալ ծախսեր - շահութահարկ» (հանած կապիտալ ծախսեր և շահութահարկ) արտահայտությամբ։ Այս լրացումը թույլ կտա հաշվի առնել ընկերության կողմից 2025 թվականին պետական բյուջե վճարված շահութահարկի հանգամանքը և մատուցվող ծառայությունների զարգացմանն ուղղված կապիտալ ծախսերի իրականացումը, որը կատարվել է նաև հավելյալ հասույթի հաշվին։
	Ընդունվել է ի գիտություն
Հարկ է հաշվի առնել, որ կապիտալ ծախսերը ներառվում են միավորի ինքնարժեքում և դրանք առանձնացնելը նպատակահարմար չէ։ Միաժամանակ, նախորդ տարվա ընթացքում գեներացված շահույթին ի հակադրություն հաջորդ տարվա դեպքում շահույթի նույն մակարդակը նվազում է, քանի որ 2026 թվականի հունվարի 1-ից համապատասխան քանակի ծածկագրեր տրամադրվելու են 0,01 դրամով։ Հետևաբար, քանակի հաշվարկման առումով հասույթից կապիտալ ծախսերը և շահութահարկը հանելու անհրաժեշտությունը բացակայում է։

	4. ՀՀ էկոնոմիկայի նախարարություն
	03.12.2025թ.

	
	N 01/27495-2025

	Ի պատասխան Ձեր 2025 թվականի նոյեմբերի 26-ի թիվ 01/3-4/71171-2025 գրության՝ քննության առնելով «Դրոշմավորման ծածկագրերի տրամադրման գները հաստատելու մասին» ՀՀ կառավարության որոշման նախագիծը, հայտնում ենք, որ Էկոնոմիկայի նախարարությունը նախագծի վերաբերյալ առարկություններ և առաջարկություններ չունի՝ հաշվի առնելով, որ վերջինով, ըստ էության, նվազեցվում է դրոշմավորման յուրաքանչյուր ծածկագրի տրամադրման համար ներկայումս կիրառվող արժեքը։
	Ընդունվել է ի գիտություն

	5. ՀՀ արդարադատության նախարարություն
	23.12.2025թ.

	
	N /27.1/58908-2025

	««Դրոշմավորման ծածկագրերի տրամադրման գները հաստատելու մասին» Հայաստանի Հանրապետության կառավարության որոշման նախագծի 3-րդ կետի համաձայն՝ դրոշմավորման ծածկագրերի տրամադրման 0.01 դրամ (առանց ԱԱՀ)  գինը կիրառվում է հարկ վճարողի՝ մինչև 2026 թվականի հունվարի 1-ը ներկայացված՝ դրոշմավորման ծածկագրեր ստանալու հայտերի հիման վրա տրամադրված դրոշմավորման ծածկագրերի քանակի և 2.5-ի հարաբերության արդյունքում ստացված քանակի նկատմամբ, մինչդեռ Նախագծին կից ներկայացված հիմնավորման մեջ ներկայացված է այլ բանաձև, ուստի Նախագծի 3-րդ կետն ու հիմնավորումն անհրաժեշտ է վերանայել և համապատասխանեցնել միմյանց:
	Ընդունվել է ի գիտություն

